
- UDRUŽENJE AUTO-ŠKOLA I VOZAČA-INSTRUKTORA SARAJEVO

- AUTO-ŠKOLAMA
- OSTALIM ZAINTERESIRANIM
PREDMET: ODGOVOR
 Povodom Vašeg poziva za sastanak u kojem su postavljena i određena pitanja, tačnije tražna tumačenja pojedinih članova Pravilnika o osposobljavanju za vozača motornih vozila («Službeni glasnik BiH», broj: 15/07), te dajete određene sugestije i prijedloge u vezi sa obavljanjem poslova predviđenih ovim Pravilnikom i Zakonom o osnovama bezbjednosti saobraćaja na putevima («Službeni glasnik BiH», broj 6/06), obavještavamo Vas da smo spremni  na zajednički sastanak predstavnika Vašeg udruženja, ali i predstavnika onih koji nisu članovi udruženja, a sa kojima, takođe, sarađujemo (prema našim saznanjima značajan broj auto-škola i vozača-instruktora nisu članovi Udruženja). Sastanak bi se održao sa našim članovima Komisije za nadzor nad provođenjem poslova iz Zakona o osnovama bezbjednosti saobraćaja na putevima, koje je zajedničko tijelo ovog Ministarstva i Ministarstva unutrašnjih poslova Kantona Sarajevo, a čiji rad je pozicioniran na aktivnostima koje su u najboljem interesu svih učesnika u provođenju pomenutog Zakona. Prije svega, pod tim podrazumjevamo one koji se osposobljavaju za vozače motornih vozila.

Za početak, kao što ste i predložili, odgovore na pitanja Vam dostavljamo i na ovaj način, tj. u pisanoj formi:

- Kada se radi o tumačenju pojedinih članova Pravilnika o osposobljavanju za vozača motornih vozila («Službeni glasnik BiH», broj: 15/07), moramo Vam reći da određene nejasnoće u vezi sa pitanjima koja ste Vi delegirali postoje i kod nas, pa smo iz tog razloga ova pitanja uputili na tumačenje autoru Pravilnika, tačnije Ministarstvu prometa i komunikacija BiH. Pismo sa ovim pitanjima je, prvobitno, bilo upućeno  Federalnoj Komisiji koja je uz saglasnost svih Kantonalnih ministarstava formirana da koordinira rad na poslovima iz oblasti provođenja ZOOBS-a, a koja je uspješno radila u predhodnoj godini. Međutim, sa istim problemima su se suočili i drugi Kantoni u F BiH, pa je na posljednjem sastanku odlučeno da se pomenuto pismo proslijedi ispred Komisije na odgovor, kao što je već rečeno, Ministarstvu prometa i komunikacija BiH. U istom pismo, takođe smo ih obavjestili o radu Crvenog krsta, tačnije o prigovorima koje ste uputili na njihov rad. Odgovor na ova pitanja još uvijek nismo dobili, a na vrijeme će te biti obavješteni o njihovom odgovoru.
- U zavisnosti od njihovog odgovora, posebno onog koji se odnosi na potreban broj automobila u vlasništvu auto-škole i radnom statusu vozača-instruktora, uputit ćemo Vam instrukcije šta je potrebno uraditi u tom smislu i dati primjerene rokove za otklanjanje eventualnih nedostataka u skladu sa dobijenim tumačenjem. Razumno je da svaki prelazni period podrazumujeva neishitrene odluke, a Vama je poznato  da smo za početak svim auto-školama koje ispunjavaju minimalne uslove za rad (najmanje dva vozila u vlasništvu auto-škole, najmanje dva vozača-instruktora u stalnom radnom odnosu, propisani prostor,...) izdali odgovarajuća Rješenja kako ne bismo obustavljali aktivnosti na osposobljavanju kandidata za vozače motornih vozila, ali isto tako kako ne bismo obustavljali rad i privređivanje auto-škola i vozača-instruktora koji rade u auto-školama.
ZOOBS i prateći Pravilnici podrazumjevaju stalno praćenje njegovog kvalitetnog provođenja i stvaranja najboljih uslova za ono što nam je svima zajednički cilj, kvalitetno osposobljavanje budućih vozača.

U tom smislu nakon tumačenja, u skladu sa Zakonom, provest ćemo drugu fazu usaglašavanja registracije auto-škola uz sve prateće, već planirane obaveze ovog Ministarstva, kao što je izdavanje registracionih naljepnica za verifikovane automobile, dopunjavanje registra i sl. Napominjemo da ove aktivnosti neće od auto-škola zahtjevati dodatna finansijska sredstva, osim ako se radi o proširenju djelatnosti, odnosno ove aktivnosti su uključene u uplate koje su auto-škole izvršile za reverifikaciju.
- Što se tiče dostave podataka o verifikovanim i reverifikovanim auto-školama, obavještavamo Vas da je spisak pomenutih auto-škola u izradi i biti će postavljen na naš web-site tako da može biti dostupan svim zainteresovanim osobama koje posjećuju naš web portal. Statističke podatke o općoj prolaznosti kandidata vodimo od samog početka preuzimanja obaveza, a u pripremi su i aktivnosti navođenja statističkih podataka po auto-školama.
- Vaš prijedlog o formiranju radnog tijela koji bi se fokusirao na zaštitu auto-škola od nelojalne konkurencije ćemo morati razmotriti malo podrobnije, obzirom da ste u svom dopisu to šturo obrazložili.
- Organizacija seminara na kojemu biste dobili uputstva oko vođenja evidencije je nesporna, ali i o tome kao i o predhodnom pitanju, trebali bi se dogovoriti na sastanku.   

- Rješavanje tehničkih problema, odgovor na Vaše sugestije upućene u ovom pravcu je slijedeći:

- Kako nemamo stalno uposlene članove ispitne komisije, nismo u mogućnosti organizovati prijavu ispita na način na koji to Vi predlažete. Članovi ispitne komisije su uposlenici drugih pravnih subjekata, a mi moramo da uskladimo njihovo slobodno vrijeme i odgovarajuće kategorije za koje su licencirani sa slobodnim vremenom kandidata i kategorija za koje su prijavili polaganje ispita. S tim, da svakom zahtjevu za određen termin polaganja ispita udovoljavamo, što ste sigurno mogli uočiti. U cilju da Vam omogućimo da možete planirati, kako Vaše aktivnosti, tako i aktivnosti na pripremi kandidata, upućujemo Vas na način na koji ćemo i ubuduće provoditi organizaciju ispita i rasporeda ispita, a što je takođe bilo uočljivo i do sada uz napomenu da smo u jednom razgovoru to i objasnili. Organizacija ispita – rasporeda odvija se na slijedeći  način:
1) Za prijave kandidata podnesene ponedjeljkom, raspored se oglašava u srijedu iste sedmice, a kandidati će biti raspoređeni da ispit, po pravilu, polažu u srijedu ili četvrtak naredne sedmice.
2) Za prijave kandidata podnesene srijedom, raspored se oglašava u petak iste sedmice, a kandidati će biti raspoređeni da ispit, po pravilu, polažu u petak ili subotu naredne sedmice.

3) Za prijave kandidata podnesene petkom, raspored se oglašava u ponedjeljak naredne sedmice, a kandidati će biti raspoređeni da ispit, po pravilu, polažu u ponedjeljak ili utorak naredne sedmice.

Svakako podvlačimo mogućnost, što je i dosada rađeno, da kandidat predloži dan i vrijeme polaganja, a što smo mi uvažavali u potpunosti. Ovaj način omogućava da realiziramo našu odluku da kandidati koji ponavljaju ispit, a radi realnosti, na budu na rasporedu kod istog ispitivača.

- Eliminatorne i kumulativne greške kandidata za polaganje ispita iz upravljanja motornim vozilom su navedene u Zapisniku o polaganju ispita, koji je sastavni dio Pravilnika a one proizilaze iz Zakona i Pravilnika, tako da primjedbe date u tom pravcu nisu jasne, te molimo da ih dodatno elaborirate.
Slažemo se da je neophodno da ispitivači imaju jedinstvene kriterije, na što ih kroz zajedničke sastanke i upućujemo, ali ćemo na narednim sastancima ovom pitanju posvetiti posebnu pažnju.  
- Broj putanja na pet smo povećali iz razloga što nakon sagledavanja ovog pitanja iz svih relevantnih uglova, a u cilju što kvalitetnijeg osposobljavanja budućih vozača, gdje je zaključeno da pet putanja i njihov raspored predstavlja optimum za navedeni cilj.
- Raspodjela sredstava stečenih po osnovu polaganja vozačkog ispita koje prestavljaju budžetska sredstva, mogu se trošiti u skladu sa Zakonom o budžetu, na eventualno finansiranje rada udruženje bi morali posmatrati iz ugla odrednica ovog Zakona. U zavisnosti na koji način registrirano udruženje auto-škola i vozača-instruktora, ukoliko se radi o udruženju građana čiji je rad relevantan za područje nadležnosti ovg Ministarstva, upućujem Vas da je Ministarstvo obrazovanja i nauke Kanton Sarajevo obavezano raspisati Javni poziv za sufinansiranje rada (projekata) opisanih udruženja. O terminu objavljivanja ovog Javnog poziva biti ćete blagovremeno obavješteni. 
Na kraju, još jednom Vam napominjemo, da smo  spremni na na sastanak Udruženja auto-škola i vozača-instruktora, nakon što dobijemo tražene odgovore, odnosno tumačenja od strane Ministarstva prometa i komunikacija BiH (kako bi mogli razriješiti konkretne stvari), te da imenujete 5-6 Vaših predstavnika, kako bismo postigli dogovor oko pojedinih pitanja te ostvarili što bolju saradnju što je u interesu svih nas, a posebno budućih vozača motornih vozila.

Takođe Vas obavještavamo da će, u cilju bolje informisanosti svih zainteresivanih za ovu oblast, ovo pismo/odgovor biti objavljen na web-stranici Ministarstva obrazovanja i nauke Kantona Sarajevo i Oglasnoj ploči Komisije.

                     MINISTAR
                                                                                                        Mr Safet Kešo

